1. [bookmark: _GoBack]ფარმას შეაქვს პირადი ნომერი და დაბადების თარიღი და ითხოვს რეცეპტებს
2. თუ ასეთი პირადი ნომერი დაბადების თარიღთან ერთად კორექტულია (პირადი ნომრით და დაბ.თარიღით არსებობს პიროვნება) და ის ასევე არსებობს რეცეპტების ბაზაში, მაშინ რეცეპტები აგზავნის ფარმასკენ ყველა აქტიურ რეცეპტს და ბოლო სამი თვის განმავლობაში გაპასიურებულ რეცეპტებს. თუ არა, მაშინ შეტყობინებას: ან არასწორი პ/ნ, ან არ იძებნება ბაზაში 
3. ფარმასთან ჯერ გამოდის პერსონალური ინფორმაცია (სახელი, გვარი, დაბ.თარიღი, შეიძლება სურათიც), ეს საჭიროა პირადი ინფორმაციის გადასამოწმებლად, ამის შემდეგ დამატებით დაკლიკვით გამოდის აქტიური რეცეპტები, ბოლო 3 თვეში გაპასიურებილი რეცეპტების გამოსატანად ასევე დამატებითი კლავიშაა საჭირო. ფარმასთვის გაგზავნილი რეცეპტ(ებ)ის მონაცემებია: რეცეპტის ნომ., გამოწერის თარიღი, ვადა, მედიკამენტის სავაჭრო დასახელება, გენერიკი, აქტიური ნივთიერება, დეტალური აღწერილობა, გამოწერილი რაოდ., ნარჩენი რაოდ., სტატუსი,  გამოწერის ფორმა, შესაძლებელია ჩანაცვლება, მიღების წესი, ფარმაკოლოგიური ჯგუფი, ჯგუფი და გაცემის რეჟიმი
(შემდგომში შეიძლება საჭირო გახდეს ამ მონაცემების შესაბამისი კოდების გადაცემაც)
4. რეცეპტის მონაცემების მიხედვით შეიძლება ფარმას მხარეს დადგეს ფილტრები (მედიკამენტის დასახელებით, ჯენერიკით, აქტიური ნივთიერებით - გამოწერის ფორმის შესაბამისად), ასევე დამატებითი ფილტრი წინა ფილტრთან “or” და “and” ლოგიკური კავშირით. ასევე ფარმაცევტი ითვალისწინებს „შესაძლებელია ჩანაცვლება“-ს მნიშვნელობას.
5. ფარმა თავის ბაზაში ყველა გასაცემ მედიკამენტზე გაცემის საფუძვლად წერს რეცეპტის უნიკალურ ნომერს. ასე ადგენს გასაცემი მედიკამენტ(ებ)ის კალათას ერთი ტრანზაქციისთვის.
6. ფარმა შედგენილ კალათას მთლიანად აგზავნის რეცეპტების მხარეს.თითოეულ მედიკამენტზე შემდეგი მონაცემებით: რეცეპტის ნომერი, მედიკამენტის რეალური დასახელება და მისი უნიკალური კოდი (ფარმას ბაზაში როგორც არის), დოზა, ერთეულის ფორმა,  გაცემული რაოდენობა, რეცეპტთან შესაბამისი რაოდენობა (თუ „შესაძლებელია ჩანაცვლება“ მონიშნულია), ასევე ამ მონაცემებს ავტომატურად გაყვება აფთიაქის მონაცემები (USER), გაცემის თარიღი და ტრანზაქციის დაწყების თარიღი/დრო. აუცილებელია მონაცემების სისწორეზე კონტროლი (მაგალითად, გაცემული რაოდენობა ან შესაბამისი რაოდენობა კონტროლდება ნაჩენ რაოდენობასთან)
7. რეცეპტები თავის გაცემების ბაზაში აკეთებს სათანადო ჩანაწერ(ებ)ს და ადასტურებს ტრანზაქციის წარმატებით დასრულებას Random კოდით, რომელსაც უბრუნებს ფარმას. ფარმა მხოლოდ ამის შემდეგ აკეთებს ბაზაში გაცემის საბოლოო ჩანაწერს, ამასთან Random  კოდი იწერება გადაცემული მედიკამენტ(ებ)ის სპეციალური ველში კალათის თითოეული მედიკამენტისთვის. თუ ასეთი კოდი არ დაბრუნდა, ფარმას სისტემა სტანდარტული პროტოკოლების საშუალებით რამდენჯერმე იმეორებს ტრანზაქციას, სანამ შედეგი არ დადგება. თუ კავშირის წყვეტა ხანგრძლივია, ფარმა გაცემას ასრულებს და  სპეციალურ ველში random კოდის ნაცვლად წერს error-ს, ფარმას სისტემა ვალდებულია ავტომატურად აკონტროლოს კავშირის მდგომარეობა და მისი აღდგენისთანავე ასევე ავტომატურად გაგზავნოს მონაცემები რეცეპტებისკენ ყველა error მონაცემიანი გაცემისთვის, პასუხად მიიღებული სპეციალური random კოდით ჩანაცვლდება error მონაცემი. 
